
				Gwirwyd y dudalen hon
Y mae ei symudiadau'n afrosgo a digrif, fel pe
buasai ei wahanol rannau yn methu deall ei gilydd.
Ond y mae'n effro iawn; a phan ddaw perygl,
gall ei wneud ei hun yn bur erchyll i edrych arno,—
ei ruad byr, bygythiol, ei lygaid cochion yn fflachio
tân, ei gyrn fel pe'n barod i rwygo ei ymosodydd,
ei draed yn lluchio yn ôl ac ymlaen mewn
cynddaredd.

Nid yw cymaint ag ych neu farch, mae'n debycach
i faint llo neu ferlen, ac felly nid yw yn greadur
peryglus iawn.

Pan garlama gyr ohonynt hyd y meysydd gwelltog,
a'u cynffonnau gwynion yn chwyfio, y mae'r olygfa
yn un na ellir ei hanghofio.

